
ᑐᑦᓯᕋᐅᒻᒥᒃ ᕿᒥᒡᕈᒍᑦ 
 
ᑲᒪᒋᔭᐅᑉ ᓈᓴᐅᑖ:  2-14-07   ᐱᒐᓱᐊᕐᑐᖅ:  ᒥᑦᔅ ᑳᒻᐳᓪ 
 
ᑕᐃᔭᐅᓂᖓ:  ᓇᒦᓐᓂᖏᑦ ᐊᒻᒪᓗ ᖃᑦᓯᐅᓂᖏᑦ ᕿᑭᖅᑖᓗᒃᒥ ᓇᐹᕐᑐᖃᙱᑦᑐᒥ ᑐᒃᑐᐃᑦ 
     
ᑮᓇᐅᔭᑦ ᑐᑦᓯᕋᕐᑕᑦ:  ᐊᑕᐅᓯᕐᒧᑦ ᐊᒡᕌᒍᒧᑦ ᑮᓇᐅᔭᑦ - $75,000 ᒫᓂ 2014-2015 
 
ᑐᒡᕙᓯᓐᓂᖓ:  1/19   ᓈᓴᐅᑎᓄᑦ ᐊᒡᒍᕐᓯᒪᒍᑦ:   ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  17.50/17.50 
ᑲᑎᑦᑐᒋᑦ ᓈᓴᐅᑏᑦ:  90.00/100    ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  7.50/7.50  
(ᐃᓄᐃᓴᓪᓕᒋᐊᙱᑦᑐᑦ)     ᐱᐅᓂᖓ:  29.50/35.00    
       ᑐᓴᕐᕕᖃᕋᓱᐊᕐᓂᖏᑦ:  12.00/15   
       ᑮᓇᐅᔭᖃᕐᑎᑕᐅᓂᖓ:  23.50/25   
 
ᑲᒪᒋᔭᒧᑦ ᓇᐃᓈᕈᑦ:  ᑐᙵᕕᐊᔪᖅ ᑐᕌᕐᑕᐅᔪᒧᑦ ᑖᓐᓇ ᑲᒪᒋᔭᐅᓂᖓᓄᑦ ᖃᐅᔨᒐᓱᐊᕐᓂᖅ ᖃᑦᓯᐅᓂᖏᓐᓂᒃ ᐊᒻᒪᓗ 
ᓇᒦᓐᓂᖏᓐᓂᒃ ᑐᒃᑐᐃᑦ ᕿᑭᖅᑖᓗᒃᒥ ᐃᒫᒃ:  1) ᑕᑯᓐᓇᕐᓗᒋᑦ ᐊᒻᒪᓗ ᑎᑎᕋᕐᓗᒋᑦ ᖃᑦᓯᐅᓂᖏᑦ ᐊᒻᒪᓗ ᓇᒦᓐᓂᖏᑦ 
ᑐᒃᑐᐃᑦ ᐃᓗᐊᓂ ᐅᑭᐅᑐᖃᐅᓕᕐᑎᓪᓗᒍ ᐅᐸᒐᖓᓂ; 2) ᒥᒃᓴᐅᓴᓪᓗᒋᑦ ᓄᑲᑐᒐᐃᑦ ᐊᒻᒪᓗ ᐃᓐᓇᐃᑦ ᑐᒃᑐᑦ 
ᖃᑦᓯᐅᓂᖏᑦ; ᐊᒻᒪᓗ 3) ᑲᒪᖃᑎᒋᓗᒋᑦ ᕿᑭᖅᑖᓗᒃᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐊᒻᒪᓗ ᑭᒡᒐᖏᑦ 
ᖃᐅᔨᓴᕐᓂᖅ ᑲᒪᒋᔭᐅᑎᓪᓗᒍ ᑐᑭᓕᒻᒥᒃ ᐊᖅᑯᑎᒋᓗᒋᑦ ᑕᒪᒃᑮᑦ ᓄᓇᒥᒃ ᐊᒻᒪᓗ ᖃᖓᑕᔫᒥᒃ ᓈᓴᐃᓂᖅ ᐊᒻᒪᓗ 
ᓈᓴᐃᓂᖅ ᐸᕐᓇᑕᐅᑎᓪᓗᒍ ᐊᒻᒪᓗ ᐅᓂᒃᑳᓕᐅᕐᓗᓂ. 
 
ᑲᒪᒋᔭᒧᑦ ᐃᑲᔪᕐᑐᑦ: 
 

ᑐᑦᓯᕋᕐᑕᑦ ᐆᒪᔪᓕᕆᔨᕐᔪᐊᓂᒃ $75,000 8% 
ᐊᓯᖏᑦ ᐃᑲᔪᕐᑐᑦ $857,500  92% 
ᑲᑎᑦᑐᒋᑦ $932,500 100% 

 
ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑕ ᕿᒥᒡᕈᒍᑎᖏᑦ:   
 
ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  #1 - ᐃᑲᔪᕐᑐᖅ ᐋᕿᓱᕐᑕᐅᓂᖏᓐᓂ, ᐋᕿᒋᐊᕐᑕᐅᓂᖏᓐᓂ ᐅᕝᕙᓘᓐᓃᑦ 
ᐲᕐᑕᐅᓂᖏᓐᓂᒃ ᖃᓄᐃᓪᓗᐊᕐᓂᖏᑦ ᑲᑎᑦᑐᒋᑦ ᐊᔪᙱᑐᑦ ᐊᖑᓇᓱᒃᑕᐅᓂᕐᒥᒃ (ᐃᓚᖓ 5.6.16 ᐅᕗᖓ 5.6.18) 
ᐊᑕᐅᓯᕐᓃᖔᕐᑐᑦ ᐅᕝᕙᓘᓐᓃᑦ ᐱᑕᖃᕐᑐᑦ ᐱᑕᖃᕐᓱᒋᔭᐅᑉᐸᑦ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑦ ᐅᕝᕙᓘᓐᓃᑦ 
ᓯᕗᓪᓕᐅᑎᖁᔭᐅᑉᐸᑕ ᐆᒪᔪᑦ ᐊᖑᓇᓱᒃᐸᑦᑕᖏᑦ ᐃᓄᐃᑦ. 
 
ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  #1 ᕿᑭᖅᑖᓗᒃᒥ - ᐱᑕᖃᕐᑐᑦ ᒥᒃᓴᐅᓴᓪᓗᒋᑦ, ᕿᑭᖅᑖᓗᒃᒥ ᑐᒃᑐᐃᑦ 
 
ᑲᒪᒋᔭᐅᑉ ᐋᕿᑦᓯᒪᓂᖓ:  ᑕᒫᓂ ᒫᑦᓯ ᐊᒻᒪᓗ ᐄᑉᕆᓕ 2014 ᑐᒃᑐᐃᑦ ᕿᑭᖅᑖᓗᒃᒥ ᓈᓴᕐᑕᐅᓛᕐᑐᑦ ᒪᓕᓪᓗᒋᑦ 
ᐱᑕᖃᕋᔪᑦᑐᑦ ᒪᒡᕉᓐᓂᒃ ᕿᓂᕐᑎᓖᑦ.  ᓈᓴᐃᒡᕕᐅᔪᑦ ᐊᕕᑦᑐᕐᓯᒪᔭᐅᓛᕐᑐᑦ ᑎᓴᒪᐃᓕᖓᓗᒋᑦ ᒪᓕᑐᐃᓐᓇᕐᓗᒍ 
ᖃᐅᔨᒪᓇᕐᑐᑦ ᑐᒃᑐᖃᕐᐸᑦᑐᑦ, ᐃᓚᐅᓗᓂ ᐊᑕᐅᓯᖅ ᖁᒡᕙᓯᓐᓂᖓ ᖃᐅᔨᒪᓇᙱᑦᑐᑦ ᖃᑦᓯᐅᒻᒪᖔᑕ.  ᓄᓇᒥᒃ 
ᓈᓴᐃᓃᑦ ᐊᑐᕐᑕᐅᓂᐊᕐᑐᑦ ᓯᕗᕐᖓᒍᑦ ᖃᖓᑕᔫᒃᑯᑦ ᓈᓴᐃᓂᐅᑉ ᓇᓕᖏᓐᓂ ᖃᐅᔨᒪᓇᙱᑦᑐᑦ ᑐᒃᑐᐃᑦ 
ᖃᑦᓯᐅᒻᒪᖔᑕ.  ᓈᓂᕐᓂᒃ ᑐᓴᕐᕕᖃᕋᓱᐊᕐᓂᖅ ᐊᑕᖏᕐᑐᒋᑦ ᐃᓘᓐᓇᑎᒃ ᕿᑭᖅᑖᓗᒃᒥ ᓄᓇᓖᑦ ᑲᒪᒋᔭᐅᓚᐅᕐᑐᑦ 
ᐅᕙᙵᑦ ᑏᓯᒻᐱᕆ 2013 ᐅᕗᖓ ᔮᓐᓄᐊᕆ 2014.  ᑖᒃᑯᓇᓂ ᑐᓴᕐᕕᖃᕋᓱᐊᕐᓂᕐᓂ ᐱᓕᕆᒡᕕᖓᑦ ᐊᕙᑎᓕᕆᔩᑦ 
ᖃᐅᔨᓴᕐᑐᑦ ᐃᖅᑲᓇᐃᔭᕐᑎᖏᑦ ᐱᓕᕆᖃᑎᖃᕐᓂᐊᕐᑐᑦ ᓄᓇᓕᓐᓂ ᓈᓴᐃᓂᖅ ᐋᕿᓱᕐᑕᐅᓕᕐᐸᑦ ᐊᒻᒪᓗ 
ᐊᑐᕐᑕᐅᓕᕐᓗᓂ ᑐᙵᕕᒋᓗᒋᑦ ᓄᓇᓕᓐᓂ ᖃᐅᔨᓕᒪᓂᐅᔪᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ.  ᐃᓄᐃᑦ 
ᖃᐅᔨᒪᓂᖏᑦ ᐊᒻᒪᓗ ᐱᑕᖃᕐᑐᑦ ᖃᐅᔨᓴᕐᑎᒻᒪᕆᓐᓂᒃ ᑐᓴᕋᑦᓴᑦ ᐊᑐᕐᑕᐅᓚᐅᕐᑐᑦ ᖃᐅᔨᒐᓱᐊᕐᑐᒋᑦ ᓇᓕᖏᑦ 
ᓈᓴᐃᕕᐅᓂᐊᕐᑐᑦ.  ᓈᓴᐃᓂᕐᒧᑦ ᑭᓪᓕᖏᑦ ᐃᓂᖃᕐᑎᑕᐅᓂᐊᕐᑐᑦ 10 ᑭᓛᒪᑐᕐᔅ ᐅᖓᓯᒌᑦᑐᒥᒃ, ᐋᕿᑦᓯᒪᓗᒋᑦ 
ᑲᓇᓐᓇᕐᒥᒃ ᐱᖓᓐᓇᕐᒧᑦ ᖃᐅᔨᓴᕐᕕᐅᔪᒥ, ᐊᒻᒪᓗ ᐊᒡᒍᕐᑕᐅᓗᑎᒃ ᓄᓇᖏᑎᒍᑦ (ᓇᓗᓇᙱᑦᑐᑦ ᓇᓕᖏᑦ ᓇᔪᒐᐃᑦ 
ᖃᓄᐃᑦᑑᓂᖏᑦ).  ᓈᓴᐃᓂᖅ ᐊᑕᖐᓂᐊᕐᑐᖅ ᓄᓇᒥᒃ ᐃᓚᐅᒐᑎᒃ ᓯᑯᖃᓗᐊᕐᓂᖏᑦ ᐅᕝᕙᓘᓐᓃᑦ ᐊᐅᔪᐃᑦᑐᑦ.  
ᑕᑯᔪᖃᕐᐸᑦ, ᐃᓘᓐᓇᑎᒃ ᐃᒻᒥᒃᑰᕐᑐᑦ ᐊᒻᒪᓗ ᑲᑎᙵᔪᑦ ᐅᐸᑦᑕᐅᓂᐊᕐᑐᑦ ᑎᑎᕋᕐᓗᒋᑦ ᓇᒦᓐᓂᖏᑦ, ᐊᒻᒪᓗ 



ᓇᓗᓇᐃᕐᓗᒋᑦ ᐊᕐᓇᐅᒻᒪᖔᑕ ᐊᖑᑕᐅᒻᒪᖔᑕ, ᖃᑦᓯᓂᑦ ᐊᒡᕌᒍᖃᕐᒪᖔᑕ ᐊᒻᒪᓗ ᑲᑎᙵᕕᑦ ᖃᓄᐃᓪᓗᐊᕐᒪᖔᑕ.  
ᐃᓘᓐᓇᑎᒃ ᑕᑯᔭᑦ ᐊᒻᒪᓗ ᖃᖓᑕᓗᓂ ᐊᖅᑯᑕᐅᔪᑦ ᓄᓇᙳᐊᒨᕐᑕᐅᓂᐊᕐᑐᑦ ᐊᓚᒃᑲᕐᓗᒍ ᐅᖓᓯᒌᓐᓂᖏᑦ 
ᓇᒦᓐᓂᖏᑕ ᑐᒃᑐᐃᑦ ᐅᑭᐅᑐᖃᒃᑯᑦ. 
 
ᐊᓇᖏᑦ ᖃᐅᔨᓴᕋᑦᓴᑦ ᐊᐅᖏᑎᒍᑦ ᕿᒥᒡᕈᓗᓂ ᓄᐊᑕᐅᓂᐊᕐᑐᑦ ᐱᑕᖃᕐᐸᑕ ᓂᕆᓇᓱᒡᑯᐅᖃᑖᓂ ᐊᒻᒪᓗ 
ᐊᑐᕐᑕᐅᓗᑎᒃ ᓇᓗᓇᐃᕐᓗᒋᑦ ᐱᑕᖃᕐᑐᑦ ᖃᓄᐃᓕᖓᓂᖏᑦ. 
 
ᐊᑐᕐᑎᑕᐅᓂᖏᑦ ᖃᐅᔨᔭᑦ:  ᑲᒪᒋᔭᒥᒃ ᖃᐅᔨᔭᑦ ᑎᑎᕋᕐᑕᐅᓂᐊᕐᑐᑦ ᐅᕙᓂ ᒐᕙᒪᓐᑯᑦ ᓄᓇᕗᑦᒥ ᓴᓂᕐᕙᒃᓯᒪᔭᖏᑦ 
ᐅᓂᒃᑳᑦ ᐊᒻᒪᓗ ᐃᓕᔭᐅᓗᑎᒃ ᐅᕗᖓ ᐱᓗᐊᑦᑕᐃᓕᓂᕐᒧᑦ ᐊᒻᒪᓗ ᐊᐅᓚᑦᓯᓂᕐᒧᑦ ᐱᒋᐊᕐᑕᑦ ᐊᑑᑎᖃᕐᓗᒋᑦ 
ᓄᖒᑦᓯᕙᓪᓕᐊᖏᓪᓗᓂ ᐊᐅᓚᑦᓯᓂᖅ ᐃᓘᓐᓇᖏᓐᓂᒃ ᕿᑭᖅᑖᓗᒃᒥ ᓇᐹᕐᑐᖃᙱᑦᑐᒥ ᑐᒃᑐᓂᒃ,  ᐱᑕᖃᕐᑐᓂᒃ 
ᒥᒃᓴᐅᓴᒍᑏᑦ ᐃᓚᖃᕐᓗᒋᑦ ᐃᓄᐃᑦ ᑕᐅᔨᒪᔭᑐᖃᖏᓐᓂᒃ ᐃᓚᒋᓕᐅᔾᔭᐅᓂᐊᕐᑐᑦ ᑐᓴᕋᑦᓴᓄᑦ ᐊᐅᓚᔾᔭᐃᔪᓄᑦ 
ᐃᓱᒪᓕᐅᕈᒻᒥᒃ ᐋᕿᑦᓱᐃᓂᕐᒥᒃ ᐱᖃᑎᒋᓗᒋᑦ ᒪᑯᐊ ᕿᑭᖅᑖᓗᒃᓂ ᓄᓇᓕᓐᓂ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ 
ᑎᒥᖏᑦ, ᒐᕙᒪᓐᑯᑦ ᓄᓇᕗᑦᒥ, ᐊᒻᒪᓗ ᐆᒪᔪᓕᕆᔨᕐᔪᐊᑦ.  ᑖᓐᓇ ᐊᐅᓚᑦᓯᓂᕐᒧᑦ ᐱᖃᑎᒌᓐᓂᖅ ᕿᒥᒡᕈᓂᐅᓂᐊᕐᑐᖅ 
ᐱᑕᖃᕆᐊᖃᒪᖔᑦ ᓄᓇᐅᑉ ᐊᑐᕐᑕᐅᓂᖓᓄᑦ ᐊᒻᒪᓗ ᐊᖑᓇᓱᓐᓂᕐᒧᑦ ᐊᐅᓚᑦᓯᒍᑎᓂᒃ ᑲᒪᒋᓗᒋᑦ ᖃᓄᐃᓕᕐᓂᖏᑦ 
ᕿᑭᖅᑖᓗᒃᒥ ᑐᒃᑐᐃᑦ.   
 
ᓄᓇᓖᑦ ᑲᒪᖃᑕᐅᓂᖏᑦ/ᑐᓴᕐᕕᐅᒐᓱᐊᕐᓂᖏᑦ:  ᑲᒪᒋᔭᒧᑦ ᓯᕗᓕᕐᑎ ᑲᒪᓚᐅᕐᑐᖅ ᑐᓴᕐᕕᖃᕋᓱᐊᕐᓂᕐᒥᒃ ᐊᖑᓇᓱᒃᑏᑦ 
ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂ ᕿᑭᖅᑖᓗᒃᒥ ᓄᓇᓕᓐᓂ ᐅᕙᓂ ᑏᓯᒻᐱᕆ 2013 ᐊᒻᒪᓗ ᔮᓐᓄᐊᕆ 2014.  
ᐃᓚᐅᓪᓗᑎᒃ ᐱᑕᖃᒃᑲᐃᓂᖏᑦ ᐊᑐᕐᑐᒻᒪᕆᒻᒥᒃ ᐃᑲᔪᕐᓂᖏᑕ ᐊᒻᒪᓗ ᐅᖃᐅᔾᔨᒋᐊᕐᓂᖏᑕ ᓈᓴᐃᓂᐅᑉ 
ᐋᕿᓱᕐᓯᒪᓂᖓᓄᑦ ᐊᒻᒪᓗ ᐊᑐᓕᕐᑎᑕᐅᓂᖓᓄᑦ, ᓄᓇᖃᕐᑐᑦ ᐱᖃᑕᐅᓂᐊᕐᑐᑦ ᓈᓴᐃᓂᕐᒥ ᐃᒪᐃᑦᑑᓗᑎᒃ ᐆᒪᔪᕐᓂᒃ 
ᕿᓂᕐᑏᑦ ᐃᓘᓐᓇᖏᓐᓂ ᖃᖓᑕᔫᓂ, ᑲᒪᓗᑎᒃ ᓄᓇᒥᒃ ᓈᓴᐃᓂᕐᓂ ᐃᑲᔪᕐᓗᒋᑦ ᖃᖓᑕᔫᒃᑯᑦ ᓈᓴᐃᔪᑦ ᑲᒪᒋᔭᖏᑦ, 
ᐊᒻᒪᓗ ᐱᑕᖃᒃᑲᐃᓗᑎᒃ ᑕᐃᒪᙵᑦ ᐋᕿᑦᓱᕐᑕᐅᓂᖓᓄᑦ ᐃᑲᔪᕈᑎᓂᒃ ᐊᒻᒪᓗ ᐅᖃᐅᔾᔨᒋᐊᕈᑎᓂᒃ ᐱᑕᖃᕐᓂᖓᓂ 
ᑲᒪᒋᔭᖅ. 
 
ᒪᓕᑦᑐᒋᑦ ᐸᐸᑕᓄᑦ ᐊᑐᐊᒐᐃᑦ, ᑕᒪᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ ᐸᐸᑕᓂᒃ ᑲᒪᒋᔭᖅ ᐃᒪᐃᒋᐊᖃᕐᑐᖅ:  (1) 
ᑐᓂᓯᒍᑕᐅᓗᓂ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐃᓘᓐᓇᖏᓐᓂᒃ ᐊᑦᑐᕐᑕᓂᒃ ᓄᓇᓕᓐᓂ ᑎᑭᙱᓐᓂᖓᓂ ᔫᓂ 30, 
2014; ᐅᕝᕙᓘᓐᓃᑦ (2) ᑐᓂᓯᓗᑎᒃ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐊᒥᓲᓂᕐᓴᓂᒃ ᐊᑦᑐᕐᑕᓂᒃ ᓄᓇᓕᓐᓂᒃ 
ᑎᑭᖖᓐᓂᖓᓂ ᔫᓂ 30, 2014 ᐊᒻᒪᓗ ᑐᓂᓯᓗᑎᒃ ᓇᓗᓇᙱᒍᑎᓂᒃ ᑕᒪᓐᓇ ᖃᐅᔨᓴᕐᓂᖅ ᑲᒪᒋᔭᐅᒻᒪᑦ 
“ᐱᑦᓯᐊᕋᓱᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ; ᐅᕝᕙᓘᓐᓃᑦ (3) ᑐᓂᓯᓗᓂ ᐱᑕᖃᕆᐊᓕᓐᓂᒃ ᑐᓴᕋᑦᓴᓂᒃ ᐊᓚᒃᑲᕐᓗᒍ 
ᑕᒪᓐᓇ “ᐱᑦᓯᐊᕋᓱᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ ᑲᒪᔪᖃᕐᓯᒪᒻᒪᑦ ᑎᑭᙱᓐᓂᖓᓂ ᔫᓂ 30, 2014. 
 
ᐊᑐᓕᖁᔭᑦ:  ᑖᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ, ᐅᑯᐊ ᒪᓕᒃᑕᐅᒋᐊᓖᑦ ᐊᑐᕐᐳᑦ: 
 

1. ᑮᓇᐅᔭᖃᕐᑎᑕᐅᓂᖏᑦ ᒪᓕᒋᐊᖃᕐᑐᑦ ᐊᓯᖏᓐᓂᒃ ᑮᓇᐅᔭᖃᕐᑎᑦᓯᔪᓂᒃ, ᑕᐃᒫᒃ ᓇᓗᓇᐃᕐᑕᐅᒪᒻᒪᑦ 
ᑐᑦᓯᕋᐅᒻᒥ, ᐊᖏᕐᑕᐅᒪᓗᑎᒃ.  ᑖᓐᓇ ᓇᓗᓇᐃᕐᑕᐅᒋᐊᓕᒃ ᑎᑎᖅᑲᑎᒍᑦ; ᐊᒻᒪᓗ 

2. ᑮᓇᐅᔭᖃᕐᑎᑕᐅᓂᖏᑦ ᒪᓕᒋᐊᖃᕐᑐᑦ ᐱᔭᕇᕐᓗᒋᑦ ᑐᓴᕐᕕᖃᕋᓱᐊᕐᓃᑦ ᐱᑕᖃᕆᐊᖃᕐᑐᑦ ᓇᓗᓇᐃᕐᑕᑦ 
ᒪᓕᑦᑐᒍ ᐸᐸᑕᓄᑦ ᐊᑐᐊᒐᖅ. 

 
ᑎᑎᕋᕐᑕᖏᑦ ᐆᒪ:  ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 
ᑐᓴᕐᕕᐅᒐᓱᐊᕐᑐᖅ:  ᑖᓂᑲ ᑯᕆᔅᑐᓪ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
  



 
ᓄᓇᙳᐊᖅ 1:  ᐅᐊᓐᓇᖓᓂ ᐊᒻᒪᓗ ᓂᒋᐊᓂ ᕿᑭᖅᑖᓘᑉ ᓈᓴᐃᒡᕕᐅᔪᑦ ᓇᓕᖏᑦ ᐊᓚᒃᑲᐅᔪᑦ ᑎᑎᕋᕆᐊᖓᕐᑕᓂᒃ 
ᓈᓴᐃᒡᕕᐅᑉ ᐊᒡᒍᕐᓯᒪᓂᖏᓐᓂᒃ.  ᐊᒡᒍᕐᓯᒪᓂᖏᑦ ᐋᕿᓱᕐᑕᐅᒪᔪᑦ ᑐᙵᕕᒋᓪᓗᒋᑦ ᒥᒃᓴᐅᓴᒃᑕᑦ ᑐᒃᑐᐃᑦ ᖃᓂᒌᓐᓂᖏᑦ 
ᐊᓂᒍᕐᓯᒪᔪᓂᒃ ᓈᓴᐃᓂᒥᓂᕐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᓂᖏᓐᓂᒃ.  ᐊᒡᒍᕐᓯᒪᓂᖏᑕ ᑭᓪᓕᖏᑦ 
ᐋᕿᒋᐊᕐᑕᐅᒍᓐᓇᕐᑐᑦ ᑭᖑᕐᖓᒍᑦ ᓯᕗᕐᖓᓂ−ᓈᓴᐃᓂᐅᑉ ᓄᓇᓕᓐᓂᒃ ᑐᓴᕐᕕᖃᕋᓯᐊᕐᓂᐅᑉ. 
 


